
 
 

 

 
 

ᐱᑦᔪᑎᐅᔪᖅ ᐱᓇᓱᖃᑎᒌᒍᑎᖃᓚᖓᓃᑦ ᑲᑐᑦᔮᕆᓗᒋᑦ ᐊᓪᓚᓯᒪᔪᑎᒍᑦ ᑐᑭᓯᓂᐊᕐᕕᖃᕐᓂᒥᒃ 

ᐊᑕᓐᓂᐅᕈᑎᐅᒻᒪ ᑐᑭᑖᕈᑎᐅᖁᔭᐅᑦᓱᑎᒃ ᑲᓇᑕᐅᑉ ᑲᕙᒪᖓᓄᑦ ᑲᑎᖕᖓᔨᒃᑯᓂᒃ ᐊᓪᓚᓯᒪᔪᖕᖑᐃᖁᔨᑦᓱᑎᒃ 

ᐃᒣᖕᖓᑕᓂᒃ (Asio flammeus) ᐃᓕᖓᑎᑕᐅᖁᑦᓱᒋᑦ “ᑲᑉᐱᐊᓇᕐᑐᒦᓕᕐᑎᓗᒋᑦ” ᑐᖕᖓᕕᒋᑦᓱᒋᑦ 

ᑲᕙᒪᑐᖃᒃᑯᑦ ᐱᖁᔭᖏᑦ ᓄᖑᐃᓐᓇᓯᓐᓇᐅᓕᕐᑐᓄᑦ ᓂᕐᔪᑎᓄᑦ Species at Risk Act (“SARA”) 

ᒪᓕᓪᓗᒋᓪᓗ ᐊᖓᔪᕐᖃᐅᓂᕐᒥᓄᑦ ᑐᖕᖓᕕᒋᑦ ᑭᓯᑦᔪᑎᓖᑦ s. 5.2.4(f)-ᒥᒃ ᓄᓇᕕᒻᒥᐅᑦ ᐃᓄᑐᐃᓐᓀᑦ 

ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓄᑦ ᐊᖏᖃᑎᒌᒍᑎᖏᓐᓂ (“NILCA”), ᐊᒻᒪᓗ s. 13.2.2 (f)- ᒦᑎᓪᓗᒋᑦ ᐃᔫ 

ᑕᕆᐅᖓᑕ ᓄᓇᖁᑎᖏᓐᓂ ᐃᓐᓄᐃᓯᒪᓇᓱᓐᓂᒥᓄᑦ ᐊᖏᖃᑎᒌᒍᑎᖏᓐᓂ (“EMRLCA”), 

ᐊᒻᒪᓗ ᐃᓚᖏᑦ IV-ᒦᑦᑐᖅ ᐊᖏᖃᑎᒌᒍᑎᖏᓐᓂ ᐃᓕᖓᑦᓱᑎᒃ ᐊᓪᓓᑦ ᑯᔩᑦ/ᐃᓄᑐᐃᓐᓀᓗ ᑕᕆᐅᒥ ᑖᒃᑯᓭᓐᓇᓂᒃ 

ᓄᓇᓂᒃ ᐃᓐᓄᐃᓯᒪᓇᓱᕝᕕᖏᓐᓂ. 
 

ᑖᒃᑯᐊ ᑐᑭᓯᓂᐊᕐᓃᑦ ᐱᑦᔪᑎᖃᓪᓚᕆᑉᐳᑦ ᑲᒃᑯᓂᖓ: 
 

ᐃᓱᒪᑦᓴᓯᐅᕈᑎᐅᓗᑎᒃ ᐊᖏᕐᑕᐅᔪᑦᓴᐅᒪᖔᑕ ᑎᒃᑯᐊᑕᐅᓂᖃᕐᓗᑎᒃ ᐃᒣᖕᖓᑌ (Asio flammeus) 

ᐃᓕᔪᓕᐊᖑᓗᑎᒃ “ᑲᑉᐱᐊᓇᕐᑐᒦᓕᕐᑎᓗᖏᑦ” ᓂᕐᔪᑏᑦ ᑐᖕᖓᕕᒋᓗᒋᑦ SARA-ᑯᑦ ᓄᓇᕕᐅᑉ 

ᑕᕆᐅᖁᑎᖓᓂᓗ ᐃᔫᑉ ᑕᕆᐅᖁᑎᖓᓂᓗ. 

 

ᑖᒃᑯᐊ ᒪᓂᔨᒍᑎᐅᔪᑦ, ᐃᓚᖃᕐᓱᑎᒃ ᐊᓯᖏᓐᓂ ᐊᓪᓚᓯᒪᔪᖕᖑᑕᐅᒪᔪᓂᒃ ᐃᓗᓕᖃᕐᓱᑎᒃ ᐱᐅᓂᕐᐹᖑᑦᓱᑎᒃ 

ᒫᓐᓇᐅᑎᓪᓗᒍ ᐱᔭᐅᒍᓐᓇᑐᓂᒃ, ᐱᔭᐅᒍᓐᓇᐳᑦ ᕿᒥᕐᕈᔭᐅᓂᐊᕐᓗᑎᒃ ᐅᕝᕙᓘᓐᓃᑦ ᖃᕆᑕᐅᔭᒥᑦ ᐱᓗᒋᑦ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑕᑯᓇᓱᑦᑕᐅᕕᖓᓐᓂ ᐅᕙᖕᖓᑦ 
(https://www.emrwb.ca/public-hearing-short-eared-owl/). 

 

ᑐᑭᓯᓂᐊᕐᕕᖃᕐᓂᓄᑦ ᒪᓕᒐᖁᑏᑦ: 

1. ᑐᑭᓯᓂᐊᕐᓃᑦ ᐱᓇᓱᑦᑕᐅᓂᖃᓚᖓᕗᖅ ᑲᑐᑦᔨᔪᓄᑦ ᐊᓪᓚᓯᒪᔪᑎᒍᑦ ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᑯᑦ. 

ᑐᑭᓯᒪᒍᑎᑦᓭᑦ ᐊᓪᓚᓯᒪᔪᖕᖑᑕᐅᒍᓐᓇᑐᑦ ᓇᓪᓕᑐᐃᓐᓇᖏᓐᓄᑦ ᐃᓄᓕᒫᓄᑦ ᐃᓚᐅᔪᒧᑦ. 

ᑌᒣᒐᓗᐊᕐᓗᑎᒃ ᑭᓯᐊᓂ, ᐊᐱᕆᒍᑎᐅᔪᓪᓗ ᐊᒻᒪᓗ ᐊᓪᓚᖁᑎᓕᐅᕐᑕᐅᒍᑎᖃᕐᑎᓯᔪᑦ ᒪᓂᔨᒍᑎᒥᓐᓂᒃ 

ᑲᒪᒋᔭᐅᒍᓐᓇᓚᖓᑎᓪᓗᒋᑦ ᐱᓇᓱᖃᑕᐅᔪᓄᑦ ᓇᓗᓀᕐᑕᐅᒪᒍᑎᓕᓐᓄᑦ ᑭᒡᒐᑐᕐᑎᐅᓂᕐᒥᒍᑦ. 

ᐱᑦᔪᑎᐅᔪᑦ ᐊᒻᒪᓗ ᒪᓕᒐᐅᔪᑦ ᐃᓕᖓᔪᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᓗ ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᓗ ᑲᑐᑦᔨᒍᑎᒋᑦᓱᒋᑦ ᐊᓪᓚᓯᒪᔪᑎᒍᑦ ᐃᓄᓕᒫᓂᒃ 

ᑐᑭᓯᓂᐊᕐᕕᖃᕈᑎᖏᓐᓄᑦ ᐃᓱᒪᑦᓴᓯᐅᕈᑎᑦᓴᓂᒃ ᐊᓪᓚᓯᒪᔪᖔᑕ ᐅᓐᓄᐊᓯᐅᑏᑦ ᐅᑉᐲᑦ 

ᐃᓕᖓᒋᐊᖃᓕᕐᒪᖔᑕ “ᑲᑉᐱᐊᓇᕐᑐᒦᓕᕐᑎᓗᒋᑦ” ᑐᖕᖓᕕᒋᓗᒋᑦ ᑲᕙᒪᑐᖃᒃᑯᑦ ᓂᕐᔪᑎᓂᒃ 

ᓄᖑᐃᓐᓇᓯᓐᓇᐅᓕᕐᓂᕃᒍᑎᒋᑦᓱᒋᑦ ᐱᖁᔭᖏᑦ 

 

https://www.emrwb.ca/public-hearing-short-eared-owl/


2. ᐱᓇᓱᖃᑎᒌᑦᑐᑦ ᓇᓗᓀᕐᑕᐅᒪᒍᑎᑖᕐᓯᒪᔪᑦ ᐃᓚᖏᑦ ᐅᑯᐊᖑᓂᕋᕐᑕᐅᕗᑦ ᐊᓪᓚᑕᐅᒪᑦᓱᑎᒃ ss. 

5.6.24, 27.6.4 ᐊᒻᒪᓗ 29.3.9 ᓄᓇᕕᒻᒥᐅᑦ ᐃᓄᑐᐃᓐᓀᑦ ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓐᓄᑦ 

ᐊᖏᖃᑎᒌᒍᑎᖏᓐᓂ/NILCA ᐊᒻᒪᓗ ᐅᑯᓇᓂ ss. 14.6.2 ᐃᔫ ᑕᕆᐅᒥ ᓄᓇᖁᑎᒥᓐᓂᒃ 

ᐃᓐᓄᐃᓯᒪᓇᓱᒍᑎᒥᓐᓄᑦ ᐊᖏᖃᑎᒌᒍᑎᖏᓐᓂ/EMRLCA. 

3. ᑭᓇᒃᑯᑐᐃᓐᓀᑦ ᐃᓄᑑᓇᕐᑎᔪᓪᓗ ᐅᕝᕙᓘᓐᓃᑦ ᐱᓇᓱᒐᖃᕐᕕᐅᔪᑦ ᓄᐃᑕᑎᑦᓯᒍᑎᖃᕐᓗᑎᒃ 

ᐅᓇᒻᒥᓱᒍᑎᒥᓐᓂᒃ ᑐᑭᑖᖑᓛᕐᑐᓅᓕᖓᔪᓂᒃ, ᐊᓪᓚᓯᒪᔪᑎᒍᑦ ᐱᒐᓱᒍᑎᑦᓴᑖᕈᓐᓇᐳᑦ 

ᐃᓕᖓᑎᑕᐅᓂᕈᒪᓗᑎᒃ ᐃᓚᐅᔫᖃᑕᐅᓂᕐᒥᒃ ᑐᑭᓯᓂᐊᕐᑐᓄᑦ. 

4. ᑭᖑᕃᔪᑦ ᐊᓪᓚᓯᒪᔪᑎᒍᑦ ᐱᔭᖃᕋᓱᒍᑎᓕᐅᕐᑐᑦ, ᐊᓪᓚᖁᑎᐅᔪᓪᓗ, ᐅᕝᕙᓘᓐᓂᑦ ᒪᓂᔭᐅᔪᑦ 

ᐊᖏᕐᑕᐅᖃᑦᑕᓚᖓᖕᖏᓚᑦ ᐊᖏᕐᑕᐅᒍᑎᒋᒐᓱᑦᑕᖏᑦ ᐊᑑᑎᖃᑦᓯᐊᓚᖓᒍᓇᐅᖕᖏᑐᐊᕐᐸᑕ 

ᐊᒻᒪᓗ ᑐᑭᓯᓇᕐᑎᑕᐅᒍᑎᖏᑕ ᐱᑦᔪᑎᖏᑦ ᐱᑕᖃᕐᑎᑕᐅᔪᑦ ᑐᓂᔭᐅᑦᓱᑎᒃ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᒃᑯᖏᓐᓄᑦ ᐅᕝᕙᓘᓐᓃᑦ ᐃᔫ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑐᑭᓯᑎᑦᓯᒍᑎᑕᖃᕐᓗᑎᒃ ᓱᒧᑦ ᑭᖑᕃᓚᕿᒻᒪᖔᕐᒥᒃ. ᐱᓇᓱᒍᑎᑦᓴᐅᓱᑎᒃ ᑖᒃᑯᓂᖓ ᑐᑭᓯᓂᐊᕐᓂᓂᒃ 

ᑭᖑᕙᕐᓗᑎᒃ ᑐᓂᔭᐅᔪᑦ ᐃᓱᒪᑦᓴᓯᐅᕈᑎᐅᖃᑦᑕᓚᖓᖕᖏᓚᑦ. 

5. ᐅᖃᐅᓯᐅᑉ ᐁᑉᐹᓄᑦ ᓄᑦᑎᕆᓯᒪᒍᑎᐅᒋᐊᓖᑦ ᑐᓂᔨᒍᑎᐅᔪᓂᒃ ᓴᐳᑦᔨᒍᑎᑕᖏᓪᓗ ᐊᓪᓚᖁᑎᓂᒃ 

ᑐᓂᔭᐅᔪᕕᓃᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᒃᑯᖏᓐᓄᑦ ᐊᒻᒪᓗ ᐃᔫ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓕᖓᖕᖏᓚᑦ ᐃᓄᑑᓇᕐᑎᓱᑎᒃ ᑐᓂᔨᔪᓄᑦ. 

6. ᐊᓯᓕᒫᖏᑦ ᐊᓪᓚᓯᒪᔪᖕᖑᐃᒍᑎᓖᑦ ᓴᐳᑦᔨᒍᑎᐅᑦᓱᑎᒃ ᐊᓪᓚᖁᑎᓂᒃ ᑐᓂᑦᓱᓂᒋᑦ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᔨᖏᓐᓄᑦ ᐊᒻᒪᓗ ᐃᔫ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ, ᐅᖃᐅᓯᐅᑉ 

ᐁᑉᐹᓄᑦ ᓄᑦᑎᓯᒪᒋᐊᖃᕐᓂᕃᔪᑦ ᐃᓕᖓᖕᖏᓚᑦ ᐊᓪᓚᖁᑏᑦ ᐊᒥᓲᓂᕐᓴᐅᑐᐊᕐᐸᑕ 

ᖁᓕᓂᑦ/ᑕᓪᓕᒪᐅᔪᕐᑐᓂᑦ (10), ᓴᐳᑦᔨᓯᒪᒍᑎᐅᑦᓱᑎᒃ ᐊᓪᓚᖁᑏᑦ ᐊᑐᓂᑦ ᐅᖃᐅᓯᐅᑉ ᐁᑉᐹᓄᑦ 

ᓄᑦᑎᑕᐅᒪᖕᖏᑐᑦ ᒪᓕᑦᑎᕆᐊᖃᕐᐳᑦ ᓀᓈᕐᓯᒪᔪᓂᒃ, ᐅᖃᐅᓯᐅᑉ ᐁᑉᐹᓅᔭᕐᓯᒪᓗᑎᒃ 

ᓀᓪᓕᑎᕐᑕᐅᒪᔪᓂᒃ (ᖃᓪᓗᓈᕐᑎᑐᓪᓗ ᐃᓄᒃᑎᑐᓪᓗ) ᒪᑉᐱᕋᖏᑦ ᒪᕐᕉᓗᑎᒃ (2). 

7. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

ᓱᕐᖁᐃᓯᑎᑦᓯᒋᐊᖃᕐᐴᒃ ᐃᓘᓐᓇᑎᒃ ᐊᓪᓚᓯᒪᔪᑎᒍᑦ ᐱᒐᓱᒍᑎᓕᐊᖑᓯᒪᔪᑦ ᓄᐃᑦᓯᒍᑎᒋᓯᒪᔭᖏᓪᓗ 

ᐃᓄᓕᒫᓄᑦ ᐱᔭᐅᒍᓐᓇᓂᖃᕐᓂᐊᑎᓪᓗᒋᑦ, ᑐᖕᖓᕕᖃᕐᓗᑎᒃ ᐊᑑᑎᖃᑦᓯᐊᑐᓂᒃ 

ᐅᖃᔭᐅᑕᐅᑦᑌᓕᒍᑎᓂᒃ ᐅᕝᕙᓗᓐᓃᑦ ᐃᓄᓐᓅᔭᕐᑕᐅᒌᒃᑯᑎᓂᒃ. 

8. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ/ᐃᔫ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

ᐱᕕᖃᕐᑎᓯᓚᖓᕘᒃ ᐊᓪᓚᖁᑎᓕᐅᕐᓂᒥᒃ ᐊᐱᕆᒍᑎᓂᒃ ᐃᓕᖓᔪᓂᒃ ᒪᓂᔨᒍᑎᐅᔪᓄᑦ/ᐊᑕᓐᓂᐅᕈᑎᓄᑦ 

ᑐᑭᑖᕈᑎᑦᓴᐅᑎᓪᓗᒋᑦ. ᐱᓇᓱᖃᑎᒌᒍᑎᓖᑦ ᐃᓚᐅᑎᓪᓗᒋᑦ ᑲᑎᖕᖓᔨᓄᑦ ᐃᓚᐅᔪᑦ 

ᑐᓂᔨᒍᓐᓇᕕᖃᕐᐳᑦ ᐊᐱᕐᓲᑎᒥᓐᓂᒃ. ᐊᐱᕆᒍᑎᐅᔪᑦ ᑭᐅᔭᐅᑦᔪᑎᖏᑦ ᓄᐃᑕᐅᓛᕐᑎᓗᒋᑦ 

ᐱᓇᓱᒐᖃᕐᕕᐅᔪᓄᑦ ᑐᓂᔨᔪᕕᓂᕐᓄᑦ ᐊᑕᓐᓂᐅᕈᑎᒥᓐᓂᒃ ᑐᑭᑖᕈᑎᐅᖁᔨᑦᓱᑎᒃ ᐊᒻᒪᓗ ᒪᓂᔨᑦᓱᑎᒃ. 

ᑭᐅᓐᓂᒍᑎᕕᓂᓕᒫᑦ ᐃᓄᓕᒫᓄᑦ ᑕᑯᔭᐅᒍᓐᓇᓯᓛᕐᑐᑦ, ᑐᖕᖓᕕᖃᕐᓗᑎᒃ ᐊᑑᑎᖃᑦᓯᐊᑐᓂᒃ 

ᐅᖃᔭᐅᑕᐅᑦᑌᓕᒍᑎᓂᒃ ᐃᓄᓐᓅᔭᕐᑕᐅᒌᒃᑯᑎᑕᖏᓐᓂᓗ. 

9. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

ᑲᔪᓯᑎᑦᓯᔨᐅᖃᑦᑕᓚᖓᕘᒃ ᐃᓘᓐᓇᖏᓐᓄᑦ ᑲᑎᖕᖓᑎᑦᓯᓂᕐᓄᑦ ᐊᒻᒪᓗ ᑲᑐᑦᔮᕆᑦᓱᒋᑦ 

ᑐᑭᑖᖃᑎᒌᒐᓱᓐᓂᐅᔪᓄᑦ. ᓈᓚᒋᐊᕐᓯᒪᓂᕐᒥᒃ ᐃᓕᖓᓂᓖᑦ ᑐᖕᖓᕕᖃᕐᓱᑎᒃ ᓄᓇᕕᒻᒥᐅᑦ 

ᐃᓄᑐᐃᓐᓀᑦ ᓄᓇᓂᒃ ᐃᓐᓄᐃᒪᓇᓱᒍᒥᓐᓄᑦ ᐊᖏᖃᑎᒌᒍᑎᖏᓐᓃᓱᑎᒃ ᐊᕕᑦᑐᓯᒪᓂᖅ 5.2.2-ᒦᑦᑐᓂᒃ 

ᐊᒻᒪᓗ ᐃᔫ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᒃᑯᖏᑦᑕ ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓐᓄᑦ 



ᐊᖏᖃᑎᒌᒍᑎᖏᓐᓂ ᐊᓪᓚᓯᒪᔪᓂᒃ 13.1.2-ᒦᑦᓱᑎᒃ ᐱᓪᑯᒋᐊᓕᑦᑎᒍᑦ ᐊᔪᖀᒋᐊᕐᑎᓂᒃ ᑕᒪᒃᑯᓄᖓ 

ᑲᑎᖕᖓᓂᕐᓄᓗ ᑐᑭᑖᖃᑎᒌᒐᓱᓐᓂᓄᓪᓗ ᐃᓚᐅᔭᕐᑐᑎᑦᓯᓯᒪᒍᓐᓇᖁᑦ. ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

ᐱᔪᓐᓇᐅᑎᖃᕐᐳᑦ ᐊᓯᒥᓄᑦ ᑐᓵᔭᐅᒍᓐᓀᓗᑎᒃ ᑲᑎᖕᖓᑎᑦᓯᓂᖃᕐᓂᒥᒃ ᑲᑎᖕᖓᖃᑎᖃᕐᓗᑎᒃ 

ᐱᖁᔭᓕᕆᔨᖁᑎᒥᓐᓂᒃ, ᐃᓚᐅᖃᑕᐅᒍᓐᓀᑎᓪᓗᒋᑦ ᓈᓚᒋᐊᕐᓯᒪᔪᑦ, ᑕᒪᑐᒥᖓᓗ ᐱᓂᐊᕐᓂᖃᕈᓐᓇᐳᑦ 

ᑐᑭᓯᓂᐊᕐᓃᓗ ᑐᑭᑖᕈᑎᖃᕋᓱᓐᓂᐅᔪᓪᓗ ᐱᓇᓱᑦᑕᐅᓂᖃᕐᓂᓕᒫᖏᓐᓂ. 

10. ᑌᒪᓕ ᑕᒪᒃᑯᐊ ᑲᑐᑦᔮᖑᑦᓱᑎᒃ ᐱᓇᓱᑦᑕᐅᒐᓗᐊᕐᑎᓗᒋᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᓪᓗ ᐊᒻᒪᓗ ᐃᔫ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐃᓕᒃᑰᓗᑎᒃ ᐱᓇᓱᒍᓐᓇᕕᖃᕆᕘᒃ 

ᐊᑐᓂᑦ ᐊᖓᔪᕐᖃᐅᓂᕐᒥᓂᒃ ᑐᖕᖓᕕᖃᕐᓗᑎᒃ ᑐᖕᖓᕕᖃᕐᕕᖃᕐᓗᑎᒃ ᓄᓇᓂᒃ 

ᐃᓐᓄᐃᓯᒪᓇᓱᒍᑎᒥᓐᓄᑦ ᐊᖏᖃᑎᒌᒍᑎᑖᕆᓯᒪᔭᒥᓐᓂᒃ. ᑌᒣᓕᖓᒐᓗᐊᕐᓗᑎᒃ 

ᑲᑐᑦᔮᖃᖃᑎᒌᓐᓂᖏᓐᓅᓕᖓᔪᑦ, ᓲᕐᓗ ᐅᖃᕐᑕᐅᒪᒐᒥ ᐊᓪᓓᑦ ᑯᔩ/ᐃᓄᑐᐃᓐᓀᓗ ᑖᒃᑯᓭᓐᓇᓂᒃ 

ᓄᓇᓂᒃ ᐃᒪᕐᐱᒦᑐᓂᒃ ᐃᓐᓄᐃᓯᒪᓇᓱᒍᑎᒥᓐᓄᑦ ᐊᖏᖃᑎᒌᒍᑎᒥᓐᓂ, ᑖᒃᑯᐊ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑲᑐᑦᔨᓗᑎᒃ 

ᓇᓪᓕᖁᐊᕇᑦᓯᐊᑐᒥᓪᓗ ᐱᓂᐊᕐᓂᖃᖃᑦᑕᓚᖓᕘᒃ ᐊᖓᔪᕐᖃᐅᒍᑎᒥᓐᓂᒃ ᐊᑐᓕᕈᑎᒃ. 

ᐊᒻᒪᓗᒋᐊᓪᓚᒃ ᓱᓕ, ᑌᒃᑯᓇᓂ ᐃᓄᑐᐃᓐᓀᑦ ᓄᓇᖁᑎᖏᓐᓂ ᐊᓪᓓᑦ ᑯᔩᑦ ᑲᕙᒪᖓᑕ ᑎᒃᑯᐊᓯᒪᑦᓱᒍ 

ᐃᓚᐅᔪᖁᑎᖓ ᑲᑎᖕᖓᖃᑕᐅᖃᑦᑕᓚᖓᕗᖅ ᐊᒻᒪᓗ ᑐᑭᑖᖃᑕᐅᖃᑦᑕᓗᓂ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐊᓪᓓᑦ ᑯᔩᑦ ᓄᓇᖁᑎᖏᓐᓂ ᒪᑭᕝᕕᐅᑉ ᑎᒃᑯᐊᓯᒪᔭᖓ 

ᐃᓚᐅᔪᖅ ᑲᑎᖕᖓᖃᑕᐅᖃᑦᑕᓂᐊᕐᒥᑎᓪᓗᒍ ᑐᑭᑖᖃᑎᐅᖃᑦᑕᓗᓂᓗ ᐃᔫ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᑕ ᑲᑎᖕᖓᓂᖏᓐᓂ. 

 

 


